
				এই পাতাটিকে বৈধকরণ করা হয়েছে। পাতাটিতে কোনো প্রকার ভুল পেলে তা ঠিক করুন বা জানান। 

মৃত্যু।






 শমন কখন আসে, কখন যে ধরে,

কোথায় ধরিবে কবে,—কেহ তা জানে না।

এই দেখ বরকন্যা, নববিবাহিত,

কার্ত্তিকপুরুষ আর, সোণার প্রতিমা,

বাপ মার আদরের, যতনের ধন;

শ্বশুর শাশুড়ী সুখী হেরে নববধূ;

কতই উৎসব গৃহে কতই আনন্দ,

কে জানে কপাল কথা? সকলেই অন্ধ

এই দেখ বরকন্যা ফুলশয্যাগৃহে

শোয়ায়ে পালঙ্কে, গন্ধ-কুসুমআস্তরে

আনন্দে রমণীবৃন্দ হুলুধ্বনি করি

চলিলেন ভিন্ন গৃহে; সুষুপ্ত দম্পতি।

প্রভাতে ক্রন্দনরবে আবরিছে বিশ্ব,

শমনের সর্পাঘাতে মরিয়াছে ছেলে।

ফুলশয্যাগৃহ হতে বিধবা কন্যারে

ধরাধরি করি সবে করিল বাহির;

এখন ঘুমের ঘোর রহিয়াছে চক্ষে।

